
Ndlula uyatsandza 
kufundza



Kufundza ngemacembu 
lokucondziswako

Sandvulela kufundza:
• Phenya emakhasi endzaba. Khuluma ngemidvwebo.
• Cela bafundzi bacagele kutsi indzaba ingani basusela esihlokweni 

nasetitfombeni.
• Yetfula emagama lamasha kumbe lalukhuni embi kwekuba bafundzi 

bafundze indzaba.
• Yakha emakhadi emagama kwetfula emagama lamasha. (Bona luhla 

lwemagma lamasha ngekhatsi kwekhava.)

Kufundza kwekucala:
• Umfundzi ngamunye kumele afundze umbhalo ayedvwa.
• Bafundzi abafundze bathulile noma-ke bahebete.
• Yani kumfundzi ngamunye umcele kutsi afundze umbhalo kakhulu.

Kucocisana:
• Buta imibuto yesivisiso lesuselwa embhalweni.
• Caphelisisa imisindvo, emagama ekukhunjulwa kanye nemagama lamasha.
• Utawutfola imisebenti yekwentiwa ngemuva kulencwadzi iyinkhombandlela 

lesita kakhulu ekucocisaneni. (Khetsa imisebenti lesezingeni lebafundzi.)

Kufundza kwesibili:
• Emalangeni lalandzelako lawula bafundzi kuphidndze bafundze incwadzi 

futsi, ngababili noma ngamunye.
• Nakisisa kufundza lokungenatihibe, luhlelo nemagama
• Bafundzi abacedzele imisebenti lecondziswako yemacembu letfolakala 

ngemuva kulencwadzi.

Bafundzi kumele bente lomsebenti wekufundza 
ngemacembu nase bacedze kufundza. 
Abasebente ngemacembu kucedzela leyo 
misebenti lefanele yekufundza ngemacembu 
letfolakala ngemuva encwadzini. Bangabhali 
kulencwadzi. Umsebenti wekubhalwa kumele 
wentiwe emabhukwini abo ekubhalela.

Lawula bafundzi kutsi bente silinganiso 
mdlalo uma umbhalo uvuma.

Ndlula indlulamitsi uhlala ezu.

Lamuhla Ndlula ubone 
intfombatana lencane ifundza 
incwadzi embi kwesidleke.

“Leyancwadzi ibukeka ijabulisa. 
Ngifisa shengatsi ngingaya 
emtaponcwadzi kuyowutfola 
tincwadzi letitsite,” kunoma Ndlula. 



3 3 3 



4

“Ngitawuvuka kusasa ngihambe,” 
kusho Ndlula. 

Nanguya ahamba angabuki 
nasemuva. Letinye tilwane tema 
tabuka indlulamitsi ibaleka.

“Yehheni bo! Sibonani ngemehlo 
etfu?” kubuta bantfwana 
ngekumangala. Phela betfuswa 
kubona indlulamitsi ime emnyango 
wemtaponcwadzi.

Ndlula usondzela edvute 
nelifasitelo.  

“Leyancwadzi yetincola-mkhatsi 
ibukeka ijabulisa,” anoma.

Wahamba kancane acondze 
efasitelweni lesibili. 

Ulunguta ngelifasitelo bese 
ufundza incwadzi ya-Andile.

“Naleya incwadzi yetindzaba 
ibukeka ijabulisa,” aticabangela.

Ndlula wachubekela efasitelweni 
lesitsatfu. 

Ulunguta ngelifasitelo bese 
ufundza incwadzi yaBongi.

“Leyancwadzi yetekupheka nayo 
ibukeka ijabulisa. Maye lokudla 
kubukeka kumnandzi!” kunoma 
Ndlula.

 Akatange agcine efasitelweni 
lesitsatfu, kepha wachubekela 
efasitelweni lesine. Wase ubona 
somtaponcwadzi adzilita 
tincwadzi. Naye somtaponcwadzi 
wambona. 
“Ngisiteni bo!” asho amemeta 
kwate kwawa netincwadzi 
bekatibambile. 
Ushayela umngcinitilwane lucingo 
kutsi ete atowutsatsa Ndlula.  
Sitani bo! Indlulamitsi 
ilunguta efasitelweni,” kusho 
somtaponcwadzi.

“Cha-keke, Babe Ndlulamitsi 
kufanele ubuyele emuva ezu,” 
kusho umphatsi wetilwane ezu.

“Siyakwemukela ekubuyeni 
kwakho lapha ezu ndlulamitsi 
Ndlula. Sitakuletsela tincwadzi 
letibuya kumtaponcwadzi njalo 
nje ngeliviki,” sekusho umphatsi 
wasezu.

Tincwadzi tigcwele 
timanga!

Hlabela!

 Ngiyamati Ndlulamitsi

Ngati Ndlulamitsi,
Lontsamo lendzekati.

Uyatelula atelule 
Cishe atsintse sibhakabhaka.

Uhlala etsafeni netindlovu.
Ungambona nawe

 Nawungay’ ekhaya ezu.

202020

(Ungasebentisa noma nguyiphi indlela yengoma levumako)

Hlabela!

21 

Tindlulamitsi
Indlulamitsi silwane lesidze kakhulu 
lesihlala emhlabatsini, sidla emacembe 
etihlahleni.
Tindlulamitsi tinetintsamo letindze.

1 Buka titfombe. Tjela umngani wakho ngalokwenteka 
kuleso naleso sitfombe.
Tjela umngani wakho kutsi ngusiphi sitfombe 
lesifanele kuba sekucala, sesibili, sesitsatfu nobe 
sesine. Phindza ucocele umngani wakho lendzaba 
usebentisa titfombe.   

Umsebenti wekufundza ngemacembu



23 

Lingisa lendzaba2

3 Sehluke ngani sitfombe sesi-2 esitfombeni seku-1?
Ungatfola kungaki lokwehlukile?  

4 Bhala imisho lemi-2 ngalesitfombe lesingetulu.

5 Fundza lemibuto. Tjela umngani wakho timphendvulo.

a. Sitsini sihloko salendzaba?
b. Ngubani umlingisi logcamile?
c. Ubona tiphi tincwadzi Ndlula emtaponcwadzi?

SITFOMBE 1 SITFOMBE 2

d. Uyijikeleni phasi incwadzi somtaponcwadzi nakabona Ndlula?
e. Ucabanga kutsi yindzaba leliciniso yini lena?
f. Ungabona tilwane letingaki ekhasini lesi-5? 
 Tisho ngemagama.
g. Ucabanga kutsi weva kunjani Ndlula nabambuyisela ezu?
 Nika sizatfu semphendvulo yakho.
h. Ngumuphi umbuto lofuna kuwubuta thishela wakho 

ngalendzaba?

6 Nguyiphi incwadzi loyitsandza kakhulu?
Encwadzini yakho yekubhalela, dvweba sitfombe 
ngencwadzi loyitsandza kakhulu. Sale ubhala 4 – 6 
wemisho ngalencwadzi. 

__________________________

__________________________

Sihloko: Ndlula uyatsandza kufundza

Lulwimi: Siswati

Incwadzi 4

Luhlobo 
lwembhalo:

Indzaba lecocako

Emagama 
latayelekile:

fundza, baleka, jabulisa,uhlala, yemukela, 
umtapo, lunguta,incwadzi.

Emagama: umtaponcwadzi, incolamkhatsi,  
pheka, somtaponcwadzi, umgcinitilwane, 
indlela-sipheko, umhloli, mnandzi, fundza.

Imisindvo: ndz, sh, hl, ch, mn, khw, tf, ng.

Lokucuketfwe, 
lwati neMakhono:

�� Chaza titfombe
�� Beka titfombe tilandzelane kahle
�� Sebentisa titfombe kucoca indzaba futsi
�� Lingisa lendzaba
�� Tfola emagama layimvumelwano
�� Khomba umehluko
�� Bhala imisho lemi-2 ngesitfombe
�� Fundza bese uphendvula imibuto yesivisiso
�� Khomba incwadzi loyitsandzako, dvweba 
sitfombe ngayo. Bhala indzaba ngewakho 
emagama ibe nemisho lemi-4 kuya kulesi-6.

EmaCAPS adzinga kutsi bothishela 
babeke sikhatsi ngelilanga kutsi 
babukane nekufundza ngemacembu 
ngekusitwa nguthishela. 

Kufundza kwemacembu ngekusitwa 
kudzinga kutsi bafundzi babe sezingeni 
lelifanako kute bafundze umbhalo 
munye, ngemacembu, ngekusitwa 
nguthishela.

Thishela kumele ahlele sikhatsi 
sekufundza sifake ekhatsi emasu 
ekusebentisa emagama lamasha 
nembhalo wesivisiso bafundzi 
labatawudzinga nabafundza.

Lamasu aphindze adzinge kutsi 
thishela nemfundzi bacoce ngembhalo 
nebafundzi nabo baphindze bente 
kanjalo emacenjini abo. Letincwadzi 
tifaka ekhatsi imisebenti leminyentana 
yekucocisana ngekufundza ngemacembu. 

